Vendim nr. 20, datë 06.03.2009
Kolegji i Gjykatës Kushtetuese të Republikës së Shqipërisë, i përbërë nga:

Fehmi Abdiu,


Anëtar i Gjykatës Kushtetuese

Xhezair Zaganjori,

Anëtar  i       “
    “

Sokol  Berberi,

Anëtar  i       “
    “

në datë  06.03.2009, mori në shqyrtim paraprak kërkesën me nr.20 Akti, që i përket:

K Ë R K U E S:
GJYKATA E APELIT SHKODËR
O B J E K T I:
Shfuqizimi si i papajtueshëm me Kushtetutën i paragrafit të fundit të nenit 37 të ligjit nr.9701, datë 02.04.2007 “Për disa shtesa dhe ndryshime në ligjin nr.7843, datë 13.07.1994 “Për regjistrimin e pasurive të paluajtshme””.

Kolegji i Gjykatës Kushtetuese, pasi shqyrtoi kërkesën, dhe bisedoi çështjen në tërësi,

    




V Ë R E N:
Më 19.11.2008, Gjykata e Apelit Shkodër vendos pezullimin e gjykimit të çështjes administrative me nr.1559 të Vendimit, datë 30.05.2008 të Gjykatës së Rrethit Gjyqësor Shkodër dhe dërgimin e çështjes Gjykatës Kushtetuese.

Gjykata e Apelit Shkodër i kërkon Gjykatës Kushtetuese që të shfuqizojë si të papajtueshëm me Kushtetutën paragrafin e fundit të nenit 37 të ligjit nr.9701, datë 02.04.2007 “Për disa shtesa dhe ndryshime në ligjin nr.7843, datë 13.07.1994 “Për regjistrimin e pasurive të Paluajtshme””. Ky nen ka këtë përmbajtje: “Elementët e vendimit që verifikohen nga zyrat e regjistrimit të pasurive të paluajtshme dhe procedura e nxjerrjes së urdhrit, përcaktohen me udhëzim të Këshillit të Ministrave”. Gjykata e Apelit Shkodër argumenton se neni në fjalë vjen në kundërshtim me një nga parimet e shtetit të së drejtës siç është ai i sigurisë juridike.

Gjatë shqyrtimit të kërkesës, Kolegji konstatoi se:

- Kërkesa, për sa i përket përmbajtjes nuk është e plotë, sepse bazuar ne nenin 145 të Kushtetutës dhe nenin 68 të ligjit nr.8577, datë 10.02.2000 “Për organizimin dhe funksionimin e Gjykatës Kushtetuese”, gjykata duhet të parashtrojë argumente kushtetuese lidhur me arsyet se pse çmon se ligji bie në kundërshtim me Kushtetutën dhe nëse ka lidhje të drejtpërdrejtë midis ligjit dhe zgjidhjes së çështjes konkrete. Kështu, në kërkesën e Gjykatës së Apelit Shkodër, pretendohet se dispozita e kundërshtuar cenon parimin e sigurisë juridike, por nuk paraqiten argumente kushtetuese për të mbështetur këtë pretendim. Po kështu, në këtë kërkesë nuk është dhënë asnjë argument mes lidhjes së drejpërdrejtë që duhet të ekzistojë mes dispozitës ligjore të kundërshtuar dhe zgjidhjes së çështjes konkrete.   

Në këto kushte, Kolegji çmon se kërkesa duhet të plotësohet.

PËR KËTO ARSYE;
Kolegji i Gjykatës Kushtetuese të Republikës së Shqipërise, në bazë te nenit 31/2 të ligjit nr.8577, datë 10.2.2000 “Për organizimin dhe funksionimin e Gjykatës Kushtetuese të Republikës se Shqipërisë”,






   V E N D O S I:
 Kthimin e kërkesës për plotësim brenda një afati njëmujor.

